Сабақтың тақырыбы: « Білімді ел-мәңгі ел»
Сабақтың мақсаты:       1)Білімділік: Оқушылардың бойында ұлттық рухты, патриоттық сезімдерді ұялату. Өз Отанын, елін сүюге, мемлекеттік рәміздерді қастерлеуге, мемлекеттік тілін құрметтеуге, өз ұлтын сүйетін саналы, білімді, іскер азамат қалыптастыру.
2)Дамытушылық: Оқушылардың сөйлеу мәдениетін,зерттеу дағдыларын, өз ойын ортаға салу дағдыларын жетілдіру.
3)Тәрбиелік:Балалардың жеке басындағы патриоттық сезімді, отансүйгіштік қасиеттерді қалыптастыру, еліміздің болашағы жас өспірімдердің Отан алдындағы борышын өтеуге тәрбиелеу.
Көрнекілік:суреттер, шарлар, интерактивті тақта.
Сабақтың барысы:1.Ұйымдастыру.  Кіріспе.
2.Психологиялық  даярлық.
3.Қызығушылықты ояту.
I.Кіріспе.  Оқысаң- озарсың, Оқымасаң-тозарсың. Білімді бала болса да, аға деп біл. Адамның көркі киімі емес, білімі. Мәңгілік ел- ата- бабаларымыздың сан мың жылдан бергі асыл арманы. Ол арман – әлем елдерімен терезесі тең қатынас құрып, әлем картасынан ойып тұрып орын алатын Тәуелсіз Мемелекет атануы еді. Ол арман тұрмысы бақуатты, түтіні түзу ұшқан, ұрпағы ертеңіне сеніммен қарайтын бақытты ел болуы еді.
   Біз армандарды ақиқатқа айналдырдық. Мәңгілік Елдің іргетасын қаладық. Біз үшін болашағымызға бағдар ететін, ұлтты ұйыстырып, ұлы мақсаттарға жетелейтін идея бар. Ол – Мәңгілік Ел идеясы. Тәуелсіздікпен бірге халқымыз Мәңгілік Мұраттарына қол жеткізді. Біз еліміздің  жүрегі, тәуелсіздігіміздің тірегі- Мәңгілік Елордамызды тұрғыздық. Бұл әлем кеңістігіне ғұмыр кешкен талай халықтың басынан өткен тарихи шындық. Біз өзгенің қателігінен, өткеннің тағылымынан сабақ ала білуге тиіспіз. Ол сабақтың түйіні біреу ғана – Мәңгілік Ел болу біздің өз қолымызда. Бұл үшін өзімізді үнемі қамшылап, ұдайы алға ұмтылуымыз керек.
    Байлығымызда, бақытымызда болған Мәңгілік Тәуелсіздігімізді көздің қарашығындай сақтай білуіміз керек.
II.Психологиялық даярлық.                 Ел болашағы- білімді ұрпақ. 
« Өз алдына ел болуға өзінің тілі, әдебиеті бар ел ғана жарай алатындығын біз ұмытпауға тиіспіз»
( А. Байтұрсынұлы)
1)Сендер саналы, білімді азамат болып өсу үшін өздеріңнің бірінші парыздарың не деп ойлайсыңдар?
1.Білім алу.  2. Отанды сүю.  3. Ана тілін сүю, құрметтеу.  4. Ұлтжанды азамат болу.  5. Атамекенді, туған жерді сүю.  6. Денсаулығы мықты азамат болу.
2)ең бірінші алты жастан бастап, ол сөзді естиміз.  (жауабы: мекте, парта, кеме, оқушы, ғарыш т.б.)
3)мектепте ол сөзді жиі қолданады  (мұғалім, жиналыс, тәрбие)
4)ол сөзді жоғарғы, орта, арнаулы деп бөледі (білім)
III. Қызығушылықты ояту.
Ой қозғау.  1. Барлық іс неден басталады? (жарнама)
2.Қазақстанның елордасы қай қала?  (Астана)
3.Қазақстанның ұлттық валютасы не?  (теңге)
4.Қазақстанның рухани астанасы қай қала?  (Алматы)
5.Елтаңба, Ту, Әнұран не?  (рәміздер)
6.Еліміз қандай?  (егеменді)
7.Білім күні қай күн?  (бірінші қыркүйек)
8.Бес қаруды ата?  (садақ, мылтық, найза, айбалта, қылыш)
9.Еліміз тәуелсіздік алған күн? (1991ж,16желтоқсан)
10.Желтоқсан құрбандары кімдер?  (Ләззәт, Қайрат, Ербол, Сабира)
[bookmark: _GoBack]11.Қазақстан республикасының Ата заңы қашан қабылданды? (1995ж, 30тамыз)
12.Астананың туған күні. (алтыншы шілде)

III. Жұмбақ шешу   (үш тілде)
1.Қабат-қабат қаптама
   Ақылың болса аттама. (кітап, книга,  book)
2.Жеті  қазынаның бірі,
   Адамды қорғап жүретін досы (ит, собака, doq)
3.Тұмсығымен қозғалар,
  Соңынан аппақ із қалар. ( бор, мел,chak) 
4.Тіс жоқ өзінде,
Сөзі бар ізінде.  ( қаламсап, ручка, pen)
5.Сағат сайын қағылады,
Тек мектептен табылады. (қоңырау, звонок, boll)
IV.Ұяшықтарды таңдаймыз да, сұрақтарға жауап береміз.
Қазақ тілі мен әдебиеті.
1)Жылдың төрт мезгіліне өлең шығарған ақын.  ( Абай Құнанбаев)
2)Қазақ тілінің тіл байлығын, сөз мағынасын зерттейтін сала. (лексика)
Математика.
1)Екі жарым таяқтың неше ұшы бар? (алты ұшы)
2)Әсем поездың басынан есептегенде жетінші вагонға отырды. Әлкен поездың соңынан есептегенде жетінші вагонға отырды. Сонда қыздар бір вагонда болды. Поезда неше вагон болған?  (он үш вагон)
Тарих.
1)Әлия Молдағұлова соғыста кім болып шайқасты? ( Мерген)
2)Қазақтың даңықты ұшқыш қызы кім? (Хиуаз Доспанова)

Қорытынды. Адам баласы тек білім арқылы дүниені таниды, табиғаттың құпия сырларын ашады, ғылымды дамытады, техниканы өрістетеді, қоғамды ілгері бастырады. Білім арқылы өткен тарихын таниды, одан тағылым алады, болашағын болжап, келешегін белгілейді.
«Ақыл жастан, асыл тастан» деген сөзді халқымыз жас толқынның болашағынан үміт күткендіктен айтқан болар. Сондықтан ел алдындағы, аға ұрпақ алдындағы жауапкершілікті ұмытпайық. Қоғам талабына сай өз тілін сүйетін, көп тілде еркін сөйлей білетін білімді, өнерлі, ақыл-парасаты мол азамат болып өсейік.


